
Hondakinak
biltzeko
edukiontzi
irekiak Iruran,
otsailerako
Hiru asteko epean tamaina handiko
bost edukiontzitan hondakinak biltzen
hasiko dira, 12 puntutan kokatuko dira;
udal gobernuak «herriari ezinbesteko
laguntza» eskatu dio //4

ALTZO
GAZTEAK MARTXAN JARRI DIRA
Otsabiope gaztetxea sortu dute eta hainbat egitasmo bultzatu dituzte
dagoeneko. Gazteak elkartu eta aktibatzea herrian«ilusioz» hartu dutela diote,
eta aurrera begira hainbat ekimen antolatzeko asmoa dutela azaldu dute.  //6

IM
AN

OL
 GA

RC
IA

 LA
ND

A

Kolore urdina
nagusituko da
Oriako
Txirrindulari
Eskolan

44 txirrindulari izango
ditu denboraldi berrian
taldeak eta 23 urte azpiko
hiru ziklista ariko dira;
Etxeondo enpresak
babesle lana gehituko dio
Limousin Cartonajesi //7

Lizartza eta
Berastegiko
bizilagunak
prest dira
mozorrotzeko

Asteburuan murgilduko
dira inauteri festetan;
lizartzarrentzat bigarren
asteburua da eta
berastegiarrek inguruko
herritarrak gonbidatu
dituzte euren festara //3



14.000 eurotik
gora bildu ditu
aurtengo
merkatu
txikiak  

Laskorain Ikastolaren
merkatu txikian bildutako
dirua, Ibarrako Misio
Taldea eta Tolosaldea
Sahararekin elkarteentzat 

Erredakzioa Tolosa

Laskorain ikastolak 20. aldiz an-
tolatu du merkatu txikia, udala-
ren laguntzarekin. Egitasmoak
«urtez urte jasotzen duen eran-
tzuna areagotzen ari da», azpi-
marratu dute. Beraz, «gure esker
ona modu batean zein bestean
ekimen honetan parte hartu du-
zuen guztioi». Helburu nagusie-
na ekonomikoa ez bazen ere,
14.000 euro baino gehiago lortu
dituzte. Ibarrako Misio Taldea
eta Tolosaldea Sahararekin El-
kartearentzat izan da bildu den
dirua.

KULTURARTEKO 
URTE ON 

B i mila eta hamabosgarren ur-
tea Europako hainbat leku-
tan bizilekua duten atzerriko

pertsonen integraziorako bereziki
gogorra izan da.
Urtarrilaren 7an Charlie Hebdo

aldizkari satirikoko egoitzaren aur-
kako eraso basatia gertatzen da.
Azaroaren 13an terrorismo yihadis-
tak berriro ere jotzen du eskala are
handiagoan. Joan den urte hasiera
eta amaiera markatzen duten bi da-
ten artean komunikabideek ez diote
Ekialde Ertainean eta Afrikan ga-
tazken ondorio ikaragarriak erakus-
teari utzi, beste batzuen artean Eu-
ropara iristeko saiakeran Mediterra-
neo itsasoan itotako ehunka
pertsonen irudiak.
Krisi ekonomikoarekin batera,

bortizkeria fanatikoak xenofobia
eta bereziki islamofobia handitzeko
giro egokia eskaini dute. Jarrera ta-
malgarri horren erakusgarri izan
zen politikari eta prelatu batzuen
erreakzioa, Europa gehiengo isla-
miar herrietatik datorren pertsonen
sarrera «masiboaz» babestu beha-
rraz eta ondorioz «segurtasunari»
buruzko bere kezka adieraziz.
Argi dago herri edo herri-multzo

bateko «segurtasuna» ulertzeko
modu bat baino gehiago dagoela.
Haietako batek zuzenki eramaten
du hiritarren gehiengoarekin parte-
katzen ez dituzten eta «ezaugarri
desberdinak» dituzten pertsonak
baztertzera edo menpekotasunera
(bere jatorriagatik, azalaren kolore-
agatik, ohiturak edo sineste erlijio-
soengatik). Aipaturiko interpreta-
zioan «berdintasunerantz» bidea
erremediorik gabe pasatzen da asi-
milazio ireki edo estaliagatik.
Bestalde, posible da komunitate

soziopolitikoaren kohesioa berau
osatzen duten taldeen errespetuzko
elkarrizketan oinarritzea, edozein
dela «bere ekipaje» kulturala, zeinek
hasiera batean, balio erantsia ekar-
tzen duen. Perspektiba honetatik
pertsona etorkinen «integrazio»
prozesua bidirekzionala dela uler-
tzen da eta «arazoak» baino, aukera
sortzaile bezala.
Integrazioa guztien ahaleginaren

eraginpean dago: pertsona etorki-
nak, administrazio publikoa, eragi-
le sozialen eta hiritarrak oro har. Ez
da eskubideak errespetatzea soilik,
baizik eta betebeharrak ere onar-
tzea, txanpon bereko bi aurpegi.
Argi dago bakoitzaren erantzukizu-
na zuzenki aztertu behar dela eta
orokortzerako eta sinplifikaziorako
joerak ekidin.
Begirada maila lokaleko esku-

hartzean jarrita hainbat ekimen po-
sitibo daudela ikus daitezke: migra-
zio (edo aniztasun) mahaia, pertso-

na-etorri berrientzat harrera pro-
gramak, jatorriz euskalduna ez den
ikasleentzat euskara errefortzu kla-
seak, zurrumurruen aurkako taile-
rrak, aniztasunaren kudeaketarako
formazioak administrazio publiko-
ko langile eta irakasleei, jatorri ez-
berdinetako emakumeentzako ja-
bekuntza taldeak, Bizilagunak
proiektua, immigrazio eta eskubide
sozialen aholkularitza bulegoa eta
bere parte hartzea. Era berean dis-
kriminazioaren aurkako sarean,
herrien ohiko jardueretako kultu-
rarteko dimentsioaren sarrera eta
abar. Aipaturiko ekintza asko Tolo-
saldean migrazio eta aniztasun tek-
nikari postua duen pertsonak bul-
tzatu edota babestu ditu.
Egunero migrazio eta aniztasu-

naren alorrean lan egiten dugun
pertsonek, koordinatzaile funtzio
eta dinamizatzailearen falta sentitu
dugu azken hilabeteetan, baita ad-
ministrazioarekin lotura. Jatorri eta
kultura desberdineko pertsonen el-
karbizitza ez da berez ematen, eten-
gabeko eta planifikatutako ardura
eskatzen ditu maila guztietan.
Lan asko dugu 2016an eta dato-

zen urteetan, berriki Europan gerta-
tutakoek agerian jartzen duten be-
zala. Kulturarteko bizikidetasuna
erronka handia da eta saihestezina.
Zalantzarik gabe, Tolosaldeko gara-
pen orekatu eta baketsurako inber-
tsio ona da, eta baita denbora eta
energia inbertitzea ere.

Stijn CALLENS – Tarana KARIMOVA
Tolosaldeko SOS ARRAZAKERIA

Inauterietako kartel
ofiziala eta berdintasuna:

Aurtengo inauterietako «kar-
tel ofiziala» ren harira gogo-
eta bat egin nahi genuke.

Perspektiba, kolore zein konpo-
sizioan bikaina dela iruditzen zai-
gu, baina bada asko kezkatu gai-
tuen faktore bat, ez ditu gizon eta
emakumeon arteko parekidetasun
irizpideak betetzen.
Kartelean irudikatzen den «Ber-

dura plazan» ez da emakumeontza-
ko lekurik gelditu, ihaute festa, gi-
zonen eskutik datorkigularik baka-
rrik.
Jakin badakigu Tomas Hernan-

dez Mendizabal artistak urtero opa-
ritzen diola Tolosako Udalari inau-
te kartelaren diseinua bere irizpide
librean inspiratua, horrek ez ditu
udal arduradunak bere erantzunki-
zunetatik libratzen eta kartel ho-
nen mezuan eta moduan errepara-
tzea eskatzen diegu.
Bada betaurreko MOREAK janz-

teko garaia!!
Ihaute koloretsu, alai eta pareki-

de batzuen alde 
Tolosako Bilgune Feminista  eta 

ahALGARA Moreak  Batukada feminista.

GUTUNAK

591 IZAN DA SARITUA 
Ibarra Misio Taldeak Eguberrietan merkatu solidarioa egite-
az gain, saski bat zozketatu ohi du. Aurtengo zenbaki saritua
591 izan da, eta banatu dute saria. Bestetik, beraien sistema
informatikoan sartu direla eta, «diru eske» jendeari iristen ari
zaion mezu elektronikoari «kasurik ez egiteko» eskatu dute. 

ELKARTASUN KILOMETROA, IBARRAN
Elkartasun kilometroa duela sei urte martxan jarri zen ekimen solidarioa da. Aurten bilduta-
ko dirua Save The Children erakundearentzat izango da, eta ekimen hau burutzeko «gaiaren
inguruko sentsibilizazio» lana egiten dute. Horrez gain «behar dutenei laguntzeko» dirua bil-
tzeko balio du: «Egunero 17.000 haur gaixotasunen eta desnutrizioaren ondorioz hiltzen
dira». Ekimena burutu ahal izateko ikasle, guraso eta irakasleak inplikatu dira. M.  UGARTEMENDIA

Ingurumen
Zuzenbideko
aditu baten
ezagutzak
herritarrentzat  

Thays Ricarte brasildarrak
ingurumenari buruzko
hitzaldia eskainiko du
gaur, 20:00etan, Berrobiko
San Andres eskolan 

M. Ugartemendia Berrobi

Berrobi Bizia ekimenaren baitan
bisitatuko du Berrobi Thays Ri-
cartek. Bera Zuzenbidean Gra-
duatua da eta Tarragonako Cen-
tre d’Estudis de Dret Ambienta-
len Ingurumen Zuzenbideko
Masterduna da. Hitzaldiaren
helburua ingurumenari lotutako
gatazka ezberdinei buruz ezta-
baidatzea da.
Gaia oso zabala izan badaiteke

ere, zenbait kontzeptu argitzen
saiatuko dira antolatzaileen esa-
netan: zaharkitze programatua,
ingurumen justizia, eta ekofemi-
nismoa, besteak beste. Hitzal-
dian hizkera «ulerkor eta erraza»
erabiliko da, edozein perfileko
herritarrek uler dezaten. Eta hor-
taz, gonbite zabala egin dute Be-
rrobin, bertan parte hartzeko.

Mozorroak prestatu eta festara
kalera irtetzeko garaia iritsi da 
Lizartzarrek eta berastegiarrek asteburu honetan ospatuko dituzte inauteriak;
mozorroak eta kalejirak ez dira faltako eskualdeko bi herrietan 

Maier Ugartemendia 

Lizartzarrak izan ziren inaute-
rien festa zoroan barneratzen le-
henak, eta asteburu honetan be-
rastegiarrak ere batuko zaizkie
ospakizun horretara. Bi herrie-
tan izango dira protagonista mo-
zorroak eta jai giroa.
Esan bezala, lizartzarrak au-

rreko asteburuan eman zieten
hasiera festei eta orain beraste-
giarrek ere «gogoz» ekingo diete
Mirari Saizar, kultura zinegotzia-
ren esanetan. Inauteri aurreko
«giro polit hori» herrian jada na-
bari dela dio.
Lizartzan bezala, Berastegin

ere duela dozena bat urte berres-
kuratu zuten berriro ospakizun
hori, «faltan botatzen» zituztela-
ko, eta Aldin kultur elkartea izan
zen horren arduradun. Urte ba-
tzuetan berriro ere desagertu
egin ziren, antolakuntza laneta-
rako «jendea gutxitu» egin zela-
ko, baina berriro ekitea erabaki
zen «oso festa polita» delako eta
herriarentzat ere «aberasgarria»
dela uste dutelako.

Herritarrek modu positiboan
jasotzea nabaria da urtez urte
«geroz eta jende gehiagok» parte
hartzen duela inauterietan.
Ostiralean eta larunbatean

izango dira inauteriak Beraste-
gin. Lehen egunean herriko txi-
kienak izango dira protagonista
nagusiak, baina aurten egun ho-
rretarako ere berrikuntza bat

prestatuta dute.  Aurten euskal
dantzen ikastaroa eskaini du
Aiko dantza taldeak herrian, eta
hortik sortu da inauterietarako
proposamen hori.
Larunbatean, berriz, «herritar

guztiengana» zabalduko dute
programazioa. Esaterako, herri
bazkarian aurten 120 pertsona
inguru biltzea aurreikusten

dute, haur eta heldu. Herritar
guztiek mozorrotuta ibiltzeko
aukera zabala izango dute egun
guztian.
Berastegiko inauteriak ezagu-

tzeko gonbita ere egin du Saiza-
rrek. Bertara gerturatzen dire-
nak «ondo» hartuko dituztela eta
bertara joatea animatu ditu To-
losaldeko herritarrak.

MOZORROAK KALERA
Lizartzan txekorraren festa izan
zuten aurreko asteburuan, eta
oraingoan puske biltzea eta mo-
zorroak izango dira protagonis-
ta. Dantzari eta txantxoak inau-
teri doinuak dantzatuz ibiliko
dira larunbatean baserriz base-
rri. Eguerdian kalean dabiltzan
mozorro, gurdi eta txarangekin
elkartuko dira.
Igandean, puska biltzea he-

rrian egingo da, eta eguerdian
bazkari handi bat egingo dute.
Aipatu, bazkarirako txartelak
denda eta tabernetan daudela
salgai. Agurra ijitoa errez eman-
go diote. Lizartzarrei ijito deitu
izan baitzaie.

Urtero herritarrek  irudimena astintzen dute mozorro originalen bila. A. IMAZ

INAUTERIETAKO EGITARAUAK

BERASTEGI

Urtarrilak 29, ostirala
14:45.Herriko txikienen kalejira.
16:00.Txokolate jatea.
17:00.Haurren dantza eta trikitixa
emanaldia eskolako atarian.
18:00.Aiko dantzari ibiltaria karra-
pean.
19:00.Pintxo potea.

Urtarrilak 30, larunbata
10:30.Denak mozorrotuta kalejira
alaia herrian zehar plazatik abiatuta.
14:00.Herri bazkaria. Bazkal ondo-
ren, eztarriak berotzeko karaokea.
21:00.Urepele Biltokian luntxa.
23:00.Egunari amaiera emateko DJ
Txoko Urepele Biltokian.

LIZARTZA

Urtarrilak 29, ostirala
14.15.Eskolak antolatuta mozorro
festa. Ondoren, kalejira.

Urtarrilak 30, larunbata
07:00.Plazan elkartu eta kalejira

Uetako zubitik dantzari, txantxo eta
txistulariekin. ‘Diana’ abestuz hasiko
da inauteria.
07:30.Puske-biltzea, dantzari  eta
txantxoak elkarrekin ospeletik.
09:30. Etxe-zahar baserrian gel-
dialdia gosaltzeko.
12:00.Mozorro, gurdi eta txarangen
irteera Errota ataritik.
13:30. Inauteri partaide guztiek ka-
lejira, Arrateko zubitik irtenda. Ondo-

ren, denek elkarrekin bazkalduko
dute herriko frontoian.
18:00.Gurdi eta mozorroak Joxe
Mariko aparkalekuan bilduko dira ka-
lejiran plazara jaisteko, bertan sagar-
dotegi ezberdinetako sagardoak
eta ‘Lizartzako talogileek’ egindako
taloak jateko aukera izango da.

Urtarrilak 31, igandea
11:00.Meza Nagusia. 

Ondoren. Hamaiketakoa izango da
plazan.
12:00.Dantzariak kalean ibiliko dira
puska biltzen gurdi, mozorro eta gai-
nerakoekin batera. Ondoren, Lizar-
tzako Ihaute Dantzak plazan.
14:00. Inauteri bazkaria herriko pilo-
talekuan.  Ondoren, txaranga eta
bertso saioa. 
20:30.Plazan “ijitoa” errez  inaute-
rien amaiera.

Odola emateko
deialdia egin diete
berastegiarrei 
BERASTEGI // Berastegi eta ingu-
ruetako odol emaileei deialdia
egin diete ostiralean odola ema-
tera joateko. Muñagorri ikaste-
txean egingo dira odol emateak,
18:30ean hasi eta 20:30ak bitar-
tean. Antolatzaileek, «betiko
emaileak» eta «oraindik inoiz
emaile izan ez diren lagunak»
animatu nahi izan dituzte odol
ematera, «beharra baitago».

2016ko aurrekontuak
onartuko dituzte
ohiko osoko bilkuran
IBARRA // Udalbatza osoaren
ohiko bilkura izango da, bihar,
osteguna, 19:00etan pleno are-
toan. Bertan besteak beste,
2016ko aurrekontu orokorra eta
aurrekontua gauzatzeko udal-
araudiaren onarpena egingo
dute. Bestalde, 2016ko lanpos-
tuen zerrenda edota udalaren
eta Gipuzkoako Foru Aldundia-
ren arteko Lankidetza Hitzar-
mena ere hizpide izango dituzte.

GAZTEEI ERAGITEN DIE AGHN-K
Arreta Galera eta Hiperaktibita-
te Nahastearen (AGHN) inguru-
ko hitzaldia izango da, gaur, Vi-
llabonako balioanitzeko gelan,
18:30tik aurrera. ADAHIGI el-
karteak antolatu du solasaldia
eta ohiko galderei erantzuten
saiatuko dira: Noiz hasi behar
dugu kezkaten? Zer egin dezake-
gu? Diagnostikoaren ondoren,
zer? Nola lagundu dezakegu
egunerokotasunean? Dohakoa
izango da sarrera eta leku muga-
tuak izango dira hitzaldian.

Santa Ageda
bezperako entsegua
ANOETA // Urtero atera ohi dira
anoetarrak santa eskean, otsai-
laren 4ean. Aurten ostegun gize-
narekin batera tokatu arren, he-
rriko baserrietan barrena ibiliko
dira kantuan. Parte hartu nahi
duten herritarrek lehenengo en-
tsegua izango dute bihar, ilun-
tzeko 20:00etan Anoetako uda-
letxean. Bestalde, Loatzo Musi-
ka Eskolak galdaragileen
entseguak egingo ditu gaur
19:00etan: Anoetan Mikelasa-
gasti auditorioan eta Iruran Mu-
sika Eskolan. 

TOLOSALDEKOATARIA-k eta 28 Kanala-k Adunako baliabide tu-
ristikoak erakusteko dokumentala aurkeztu zieten ostegu-
nean herritarrei kultur areto eraberrituan. Adunako alkate,
Josu Amilibiak aurkeztu zuen bideoa eta herriak eskaintzen
dituen baliabide turistikoak ematen ditu ezagutzera: sagar-
dotegiak, nekazalturismoak eta herriko ostatua, adibidez. J. M.

Edukiontzi irekiak
jarriko dituzte Iruran
hondakinak biltzeko 
Otsailak 13-14 asteburuan aldatuko dute bilketa 
sistema. Tamaina handiko bost edukiontzitan 
bilduko dituzte hondakinak herriko 12 puntutan. 

Jon Miranda Irura

Irurako udal gobernuak elkarla-
na eskatu die herritarrei: «Beti
izan dugu jendearekiko konfian-
tza eta horregatik eskatzen diogu
Irurako herriari ezinbestekoa
den laguntza». Aurrera begira,
ekarpenak entzuteko prest dau-
dela aipatu dute sistema berria
aurkezteko agerraldian eta aitor-
tu dutenez «hasitako bidea bu-
kaerarik gabeko hobetze prozesu
bat da». Hondakin organikoa bil-
tzeko erosi dituzten edukion-
tziek itxiera elektronikoa jartze-
ko aukera dute. Etorkizunean ta-
setan behera egingo balitz,
aukera hori baliatuko dutela ja-
kinarazi dute udal ordezkariek.
Papera, beira, ontzi arinak, or-

ganikoa eta errefusa biltzeko
bosna edukiontzi jarriko dituzte
herrian zehar eta irekiak egongo

dira: «Behar adina erabili ahal
izan ditzagun». Otsailaren 11n
hasiko dira edukiontziak kalera
ateratzen eta sistema berria era-
bat martxan jartzen denean ken-
duko dira «atez aterako mastak». 

EAJk udal hauteskundeak ira-
bazi zituenetik, atez ateko bilke-
ta kendu eta edukiontzietan oi-
narritutako sistemara bueltatzea
izan du lehentasuna. «Luze joan
da. Nahi baino gehiago. Ekaine-
an hasi genituen kontaktuak eta
urtarrilaren 18ra arte ez dugu
jaso mankomunitatearen ones-
penik», esan du Leundak. 
Udal gobernuak uste du «he-

rritarren gehiengo zabal bati»
erantzuna eman diola sistema
aldaketarekin eta «bilketa era-
ginkor eta jasangarri baten bide-
an» jarri direla. Birziklatzearen
aldeko konpromisoa berretsi du:
«Sailkatze maila mantenduz, he-
rritarrek gaur egun ordaintzen
dutenaren truke zerbitzu hobea
izango dute. Erosoagoa, merkea-
goa eta garbiagoa».

Udal gobernuko kideak eta Patxi Amantegi sistema aldaketa aurkezten. J. M.

‘ADUNAKO GRAZIA’ 
BIDEOA AURKEZTU DUTE



Haur jaialdirako
sarrerak ostiralean eta
larunbatean salgai
TOLOSA// Aiz-Orratz elkarteak
antolatzen duen haur jaialdiko
sarrerak salgai izango dira osti-
ralean, hilak 29, 18:00etatik au-
rrera Leidorreko leihatilan.  La-
runbatean izango da emanaldia,
12:30ean, eta 11:00etan leihatila
bertan ere salgai jarriko dira. Sa-
rrerak euro bat balio du eta anto-
latzaileek hamaiketakoa bana-
tuko dute. Bestalde, gogorarazi,
mozorro lehiaketan parte har-
tzeko epea gaur amaituko dela. 

Mus txapelketako azken
kanporaketak eskualdean

Imanol Garcia Landa 

Euskal Herriko Mus Txapelketa
aurrera doa eta eskualdeko az-
ken herri kanporaketak jokatuko
dira ostiral eta larunbat honetan.
Hain justu, azkeneko herriak Al-
biztur, Altzo, Tolosa, Amasa-Vi-
llabona eta Orendain dira. 
Aurreko asteburuan ere hain-

bat kanporaketa jokatu ziren:
Amezketako Ugarten, Berastegi,
Larraul, Ikaztegieta, Alegia eta
Lizartzan. Azaroan Adunan egin
zen lehenengo kanporaketa eta
hortik aurrera eskualdeko herri
gehienetan egin dira mus txapel-
ketak. 
Asteburu honetako kanpora-

keta batean parte hartu nahi
duenak, hasiera ordua baino le-
henago agertu behar du txapel-
keta egingo den lekura. Izena
ematearekin batera 20 euro or-
daindu behar ditu bikote bakoi-
tzak, eta parte hartze hutsarekin
ardo botila bana jasotzen du
muslari bakoitzak. Kanporaketa
horietako aurrenekoak Gipuzko-
ako finalaera sailkatuko dira.
Sailkatzen diren bikote kopurua
kanporaketan parte hartzen du-
tenen arabera izaten da.  
Gipuzkoako finala, iaz bezala,

Alegian jokatuko da. Antolakun-
tzan aritzen den Iñaki Aristetak
azaldu duenez, «iruditu zitzai-
gun leku egokia zela eta Alegiako
herritarrak eta udala oso jator
portatu ziren. Garraio publikoa
erabiltzeko aukera zabala dago
ere».  Otsailaren 20ean izango da
finala, kultur etxean, eta
15:00etan hasiko da. 120 bikote
inguru izango dira bertan. He-
rrialdeko finaletik final handira,

Euskal Herrikora, 32 bikote sail-
katuko dira. Aurten Zuberoan
egingo da final hori, Mauletik
gertu dagoen Urdiñarbe herrian,
hain justu.
Parte hartzeari dagokionez, bi

mila bikote ariko dira parte har-
tzen txapelketa osoan. «Iazko an-
tzeko kopuruekin dabil», esan
du Aristetak. «Hasieran pixka
bat baxuago hasi zen, eta pixka-
na handitzen joan da. Zortziga-
rren Euskal Herriko txapelketa
da hau, eta esan daiteke parte
hartze kopurua egonkortzen ari
dela». 

Alegian jokatuko den Gipuzkoako finalaren aurretik zenbait
herritan kanporaketak egingo dira, tartean Tolosaldean

KANPORAKETAK

Urtarrilak 29, ostirala

Albiztur
20:00.Herriko ostatuan.
Altzo
21:00.Elordi elkartean.
Tolosa
22:00.Oargi elkartean.

Urtarrilak 30, larunbata

Amasa-Villabona
16:00.Villabonako kultur etxean.
Orendain
16:00.Herriko ostatuan. 

Ikaztegietan aurreko ostiralean jokatu zen herriko kanporaketa . E. MAIZ

Luis Astiazaran
Iraola hil da
Jon Olano (Berria) Hernialde

«Ohiko kokaina banatzailea».
Horrela deskribatzen zuen Luis
Navajas Donostiako Auzitegiko
fiskalak Luis Astiazaran Iraola
1989an, Guardia Zibilaren In-
txaurrondoko kuarteleko buru-
zagien eta droga trafikoaren ar-
teko lotura aztertzeko txostene-
an. Maximo Blanco Lopez
guardia zibilak barne salaketa
baten bidez zehaztu zuenez, dro-
ga trafikoaren bidez lortutako
diru hori ETAren aurkako jardu-
nerako erabili zuten ondoren.
Hernialdekoa zen Astiazaran,

eta 74 urte zituela hil da, Oionen
(Araba). Navajasen txostenak
azaldu zuen Galindoren laguna
zela. Txosten horrek, ordea, ibil-
bide laburra izan zuen; Navaja-
sek Espainiako fiskalari eman
zion, baina galdu egin zen gero.
Fernando Andreu epaileak ze-

raman auzia, eta hark ontzat jo
zuen Guardia Zibilak Navajasen
txostenaren aurka eginiko agi-
ria. Guardia Zibilaren dokumen-
tuaren arabera — «kontrainfor-
me» gisa ezagutu zena—, Galin-

dok eten egin zuen Astiazarane-
kin zuen laguntasuna, hura le-
gez kanpoko jardueretan zebile-
la jakin eta gero.
Guardia Zibilaren txosten ho-

rren arabera, Astiazaran «Guar-
dia Zibilaren jarraitzaile izateaz
harro ageri diren pertsona horie-
tako bat» zen. Areago zihoan or-
dea Blanco Lopez polizia bere sa-
laketan; «terrorismoaren aurka-
ko borrokan» erabiltzeko, diru
kopuru handiak eman ohi ziz-
kien poliziei gutun azaletan eta
poltsa beltzetan, Jose Antonio
Santamaria eta Javier Narbarte-
rekin batera.

BAHIKETA SAIOA
1982ko uztailaren 7an, hura
bahitzen saiatu zen ETA politiko
militarra. Hernialdeko zinego-
tzia zen orduan, eta mehatxupe-
an zuen ETAk. Emazteak oharta-
razi zion zenbait lagun zeudela
haren garajean, eta tiroka hasi zi-
tzaien Astiazaran. Ihes egin zu-
ten. Antonio Gabiola, Juan Car-
los Lazertua eta Martin Izagirre
espetxeratu zituzten gertaera
horren harira.

Kaldereroetako
Kontzertua, etzi,
musika eskolan 
TOLOSA// Udal Musika Eskolako
ikasleek Kaldereroetako Kon-
tzertua eskainiko dute ostirale-
an. Kontzertua Musika Eskolako
areto nagusian izango da,
19:30ean. Hiru talde ariko dira,
eta horietako bakoitzak hainbat
pieza joko ditu. Koldo Tarrago-
nak zuzenduko du Zingaro Tal-
dea, Migel Angel Morenok zu-
zenduko du ikasleen banda eta
Mireia Oteri Jauregik zuzendu-
ko du banda eta koroa. 



Otsabiope gaztetxea jarri dute martxan
Gazteak herrian elkartu, ekimenak antolatu eta gazte mugimendua aktibatzeko sortu dute Altzon gaztetxea.
Hainbat egitasmo antolatu dituzte dagoeneko eta herritarren artean gazteen ekimenak «ilusioa» sortu duela diote. 

Imanol Garcia Landa Altzo

H errian ikusten genuen
gazte dezente zeude-
la, eta bazegoela lane-
rako gogoa, baina ez
zegoela toki bat edo

talde bat jendea martxan jartze-
ko». Ideia horretatik abiatuta,
Otsabiope gaztetxea jarri dute
martxan Altzoko gazteek. «Hiru-
lau gazte badaude herrian Ernai
erakundeko kideak direnak, eta
hortik atera zen ideia: gazteak
herrian elkartu, ekimenak anto-
latu, herriari bizi pixka bat ema-
teko eta gazteak bertan parte
hartzeko, eta gazte mugimendua
pixka bat aktibatzeko».  

Udalera joan ziren eta segi-
tuan baiezkoa eman eta lokal bat
utzi zieten gaztetxea sortzeko.
«Uste dugu herriari asko eman
diezaiokegula, gazteek ematen
baitiote bizia herri bati», azaldu
dute Otsabiopeko kideek, eta
gaineratu: «Horrelako herri txi-
kietan ongi etorriak izaten dira
ekimen hauek». 

Herrian ekimenak antolatzen
direnean eta ikusten denean
gazte jende dezente agertzen di-
rela, «jendeari ilusioa egiten
dio», azaldu dute. Gaztetxea sor-
tzeak ere ekarri du herriko gazte-
ak elkarrekin gehiago egotea eta
elkar gehiago ezagutzea ere.
«Horrek guri ere on egin digu»,
zehaztu dute. «Lehenagotik ere
lagunak ginen, eta Altzon kalera
ateratzen bazara, beti norbaite-
kin egongo zara. Gaztetxean,
lana ere egin behar denez, eta el-
karlana ere beharrezkoa denez,
elkarren arteko konfiantza

kun mantentzea, birziklatzea,
hartzen diren konpromisoak be-
tetzea, elkarlana, eta lan egin
nahi duen edonor ongi etorria
izango dela. «Gauzak garrantzi-
tsuak iruditzen zaizkigu gazte-
txeak ondo funtzionatzeko.
Nahiko logikoak dira jarritakoak,
baina batzuetan ahaztu egiten
direnez, paretan jarrita ditugu
gogoratzeko».

EGITASMOAK
Hainbat ekimen antolatu dituzte
dagoeneko Otsabiopeko kideek:
frontenis txapelketa, kultur jar-
dunaldietan ere parte hartu zu-
ten antolatzaile moduan, hileko
azken ostiraletako elkarretara-
tzea ere beraiek antolatzen dute,

Otsabiope gaztetxeko hainbat kide, gaztetxean bertan. I.G.L.

gehiago izatea ondo etortzen zai-
gu». 

Ez dago inolako adinik zehaz-
tuta gaztetxeko kide izateko.
Gaur egun 16 eta 21 urte arteko
gazte asko daude herrian, 30 in-
guru eta horietako asko elkar-
tzen dira gaztetxean. Asteko bi-
lera igandetan dute, kanpoan
ikasten ari diren kideak ere ba-
daudelako, eta horregatik elkar-
tzen dira egun horretan. Aurrera
begirako egitasmoak eztabaida-
tu eta antolatzen dituzte bilere-
tan. Astean zehar ere elkartzeko
gune modura erabiltzen dute,
eta egitasmoren bat antolatu be-
har denerako ere. 

Otsabiope gaztetxea udalaren
lokal batean dago, haurreskola-

ren pareko lokalean, Elordi el-
karteko eraikina eta frontoi za-
harraren artean dagoen parketik
behera jaitsita. Gune bat dute
hainbat sofa eta besaulkirekin,
eta beste bat mahai eta aulkie-
kin. Herriko haurrekin egun bat
antolatzeko asmoa dute gazte-
txea apaintzeko, eta muralen bat
egitea ere pentsatu dute.

Haurrek ere badituzte herrian
bi lokal elkartzeko. Horietako
bat txikienak direnentzako, 12
urte artekoentzat, udaletxe az-
pian, eta bestea, eskolaren azpi-
ko gunean, 12 urtetik aurrerako
gaztetxoentzat.

Funtzionamenduari dagokio-
nez, betebeharren zerrenda bat
dute: errespetuz jokatzea, txu-

euskararen eguneko ekitaldieta-
ko bat... «Frontenis txapelketa-
ren balantzea egin berri dugu,
eta orokorrean gustura gaude,
zenbait kontu hobetu behar ba-
dira ere. 33 bikote izan ziren, be-
raz parte hartze nahiko zabala
izan zen eta herritarrak ere ani-
matu ziren ikustera», azaldu
dute. «Ekitaldiek jasotako eran-
tzuna ona da orokorrean, eta
gustura gaude».

Aurrera begira hainbat eki-
men dituzte mahai gainean. Ho-
rietako bat da gaztetxeko logoa
erabiliz lehiaketa egitea, horri
buruz bertsoren bat, idazlan bat,
ipuin bat... idatziz. Altzoko he-
rrigunetik aparte dagoen beste
frontoian lau t’erdiko txapelketa
antolatu nahi dute ere. Eta kiro-
laz aparte, partxis txapelketa bat
ere egin nahi dute. Pelikulak
ikusteko aste bat ere antolatzeko
asmotan dabiltza. 

Udaletik gaztetxearen sorrera
ondo jaso dutela diote Otsabio-
peko gazteek, eta zenbait eki-
men aurrera eramateko laguntza
eskatzen diela ere azaldu dute.
Orokorrean, herritarrak ere «oso
pozik» daudela diote, gaztetxea
martxan jarri delako, eta aben-
duaren 24ean gertatutako anek-
dota bat kontatu dute horren
adibide: «Etxez etxe joan ginen
abestera, eta etxe batean gazte-
txea sortzeak ilusio egin ziela
esan ziguten. Eta beraien poza
erakusteko gazta eta etxean
egindako irasagarra oparitu zi-
guten, eta esan ziguten horrela
segitzeko. Jendeari ilusioa egi-
ten dio ikustea elkartu egin gare-
la eta lana egiten ari garela». 



44 txirrindularirekin
ekingo dio Oriakok 
Denboraldi berrian hainbat berrikuntza izango dira: 23 urte
azpiko hiru txirrindulari, babesle berria eta kolore urdina

Asier Imaz Tolosa

Oriako Txirrindulari Eskolak la-
runbatean egin zuen aurkezpen
ekitaldia Tolosako Beotibarren.
Bertan izan ziren Oriakoko txi-
rrindulari gehienak, baita talde-
ko arduradunak eta gurasoak
ere. Horiekin batera, aurpegi
ezagunak ere izan ziren aurkez-
pen ekitaldi horretan. Besteak
beste, Txomin Perurena eta
Juanma Garate txirrindulari
ohiak, Arritxu Iribar kazetaria
eta Xabier San Sebastian txirrin-
dularia. 
Berrikuntzen artean, Etxeon-

do babesle berria aipatu behar
da, orain arteko Limousin Carto-
najesi laguntzera etorri dena.
Horri esker, Oriakok aurten kolo-
re urdina izango du mailotean,
orain arteko laranjaren lekuan.
Txirrindulariei dagokienez,

guztira 44 izango dira. Alebinak,
hamahiru: Aitor Amundarain,

Ayala Serrano, Koldo Galarza,
Orats Carrasco, Eneko Arozena,
Bittor Arostegi, Amaia Astarloza,
Oier Irastorza, Jokin Lacalle, An-
der Olano, Jon Goikoetxea, Oier
Leite eta Nikolai Asensio. 
Hamar infantilak: Aritz Ayer-

za, Manex Bengoa, Jon Oyangu-
ren, Unai Zubeldia, Eneko Arre-
gi, Iker Iribar, Unax Marotias,
Uliana Olano, Aimar Tolosa eta
Eneko Galarza.
Kadeteak zortzi: Iñaki Murua,

Naia Amondarain, Jon Ansa,
Iñaki Diaz, Julen Dorronsoro,
Lander Gartzia, Julen Medrano
eta Ander Usandizaga. 
Juniorrak hamar: Maddi

Amondarain, Luis Mari Garika-
no, Ibai Urbieta, Aitor Zurdo,
Ekain Agote, Eneko Arreseigor,
Asier Ayerza, Telmo Gartzia, Ma-
nex Irusta eta Unai Iribar. 
23 urte azpikoak: Andoni Ur-

bieta, Asier Arozena eta Unai Do-
rronsoro.

Oriako Txirrindulari Eskolako kideak larunbatean, Tolosako Beotibarren. A. IMAZ

Espainiako Openean
eskualdekoak, bikain 
A. Imaz

Espainiako Pistako Openaren le-
hen jardunaldia larunbatean
izan zen, Galapagarren. Euskal
Selekzioarekin eskualdeko txi-
rrindulari ugari izan ziren, pista-
ko probetan parte hartzen. Tolo-
sako Caja Rural Bide Bideko bost
txirrindulari bertan izan ziren.

Kadeteetan, Bakarne Gonzale-
zek itzuli lanzatuan 3. postua lor-
tu zuen, keirin, danesa eta pun-
tuazioan 2. postua. Lan honi es-
ker sailkapen nagusian bigarren
postuan amaitzea lortu zuen.
Jubeniletan, Oriakoko Luis

Mari Garikano eta Caja Ruraleko
Eukene Larrarte bikain ibili zi-
ren, eta lehen postuan amaitu

zuten. Bigarren, nesketan, Tolo-
sako Caja Rural Bide Bideko bes-
te txirrindulari bat gelditu zen,
Nekane Gomez. 
Bestalde, Kluben Arteko Ko-

pan, bigarren jardunaldia jokatu
ondoren, Oriako Limousin da
nagusi juniorretan. Kadeteetan,
eskualdekoak hirugarren pos-
tuan agertzen dira. 

KIROLAK 07www.ataria.info • 105.0 fm •107.6 fm 
ASTEAZKENA, 2016ko urtarrilaren 27a @TOLOSALDEAKIROL

Hasiera onari
jarraipena
Asteburuan bi estropada izan dira;
TAK-ekoek emaitza onak lortu dituzte

Erredakzioa

Gipuzkoako Batel Ligako bi jar-
dunaldi jokatu ziren asteburuan.
Larunbatean Donibane Lohizue-
nen izan zen estropada, eta igan-
dean Pasaian.
Orain arteko jokatu diren jar-

dunaldi guztiak kontuan hartu-
ta, jubenil neskak sailkapen na-
gusiko lehen postuan daude, San
Juan bigarrenari bi puntuko al-
dea ateraz. Larunbatean biga-
rren egin zuten, baina igandean,
TAK-ekoak nagusi izan ziren Pa-
saiako uretan.
Infantil eta kadete neskak, ka-

dete mutilak bezala, sailkapen

nagusian bigarren postuan dau-
de hiru jardunaldi jokatu ostean.
Infantil neskek bi egunetan biga-
rren egin zuten; kadete neskek
hirugarren, eta mutilek larunba-
tean hirugarren eta igandean bi-
garren. 
Datorren asteburuan, Gipuz-

koako Batel Ligaren laugarren
jardunaldia jokatuko da Pasaia-
ko uretan. Estropadak igandean
izango dira, 10:00etatik aurrera.
Orain arte bezala, bertan egongo
dira Tolosaldeko Arraun Klube-
ko ordezkariak, hamar batel bai-
no gehiagorekin, eta maila des-
berdinetan orain arteko bideari
jarraipena emateko asmoz. 

Imanolek
jarritako
kartela

J akinaren gainean geunden Mu-
triku talde gogorra zela, eta hiru
puntuak etxean geratzeko lan
handia egin beharko genuela.

Astero bezala, Imanolek kartel bat
jarri zuen aldagelan. 
Kartelak honela zioen: Nahiz eta

2-0 galtzen joan, eta jokalari bat gu-
txiago izan, taldeak mentalitate ira-
bazlea izan behar du; irabazteko go-
goa.
Ez dakit kasualitatea izan zen edo

Imanolek etorkizuna irakurri zuen...
Baina hasi bezain azkar bi gol sartu
zizkiguten.
Orduan, aldagelan hitz egindako-

az gogoratu eta partidaren bila joan

ginen. Burua al-
txa. Irabazteko
gogoa oraindik
hor zegoen. Ho-
rri esker, 2-2koa-
rekin joan ginen
aldageletara
Oihana eta Lei-
reren golen es-
kutik.
Bazirudien, zailena eginda zego-

ela baina oraindik, beste 45 minutu
geratzen ziren. Gogor borrokatu ge-
nuen eta azkenean, 3-2koa iritsi zen
berriro ere, Oihanaren golaren bi-
dez eta honela amaitu zen partidua. 
Merezitako garaipena.
Partida honek erakutsi digu de-

noi, irabazteko gogoa ezinbestekoa
dela eta mentalitate irabazlea iza-
tea dena dela.
Aupa neskak!

JOANA
GARMENDIA
TOLOSA CF 

Aulkitik...

09:00-11:00. Pasahitza.
Eskualdeko berriak, Joxemi Saiza-
rren Kale Kantoitik, Tolosaldea Gara-
tzenen atala, Idoia Apaolaza psiko-
pedagogoa, errezeta eta  lehiaketa,
deitu 943 698038ra edo whatsapp
mezua bidali 687410033ra 10:45etik
10:55era. Antton Telleriaren eskutik
eguneko abestia.  
11:00-12:00. Eutsi goiari.
Kirol albisteak.
12:00-13:00. Entzuteko jaioak.
Musika saioa.
16:00-18:00. Zebrabidea.
18:00-20:00. Goizeko saioak 
utzitako onena. 
20:00-20:30. (H)ari naizela.
TOLOSALDEKOATARIA-ren, Leidorreko
bertso jaialdia.

28 KANALA
12:30.On ein. Barazki mixa
13:30.Gaurkoan Tolosaldetik
17:30.Gaurkoan Tolosaldetik
21:30.Gaurkoan Tolosaldetik
21:30. TOLOSALDEKOATARIA-ren 
bertso jaialdia (1. zatia)
23:30.Gaurkoan Tolosaldetik

FARMAZIAK

Gaur

TOLOSA.
Egunekoa.Bengoetxea, E. 
Kale Nagusia, 7. 
Telefonoa: 943 67 06 48.
TOLOSA.
Gauekoa.Morant, R. 
Zabalarreta lorategiak, 1. 
Telefonoa: 943 67 38 49. 

AGENDA

Deialdiak

Berrobi.Giro al da inguruan?hitzal-
dia. 20:00etan, San Andres eskolan. 
Irura. Irurako Galdaragileak, entse-
gua. Norberak bere zartagi eta mai-
lua eraman behar du. 19:00etan,
musika eskolan.
Larraul.Emakumeen eguneko
ekintzak antolatzeko bilera.
18:00etan, liburutegian. 
Tolosa. Irakurle taldea. Adiskide 
paregabea liburua aztertuko dute,
Yurre Ugarteren gidaritzapean.
19:00etan, kultur etxean. 

EGURALDIA

IKER IBARLUZEA

GAUR.Goizean hego haizea
ahul ibiliko da, erdi eta goi
mailako hodeiren bat ikusi-

ko dugu. Tenperatura 16-18 gradu-
tan ibiliko da, eguneko erdiko ordue-
tan. Arratsalde erditik aurrera,
hego-ekialdeko haizea nagusituko
da, eta aldaketaren bat edo beste
iritsiko da. Hodei gehiago izango da.

BIHAR.Aldaketa dator. 
Aspaldiko partez fronte bat
sartuko da, ipar-mendebal-

deko haizea sartuko da. Horrekin
eguraldia kazkartu egingo da. Zapa-
rrada ugarienak goiz partean botako
ditu, orokorrean ez dira zaparrada
handiak izango, baina tarteka busti-
ko du. Gau alderako atertuko du. 

TOLOSALDEKOATARIA-k ez du bere gain
hartzen egunkarian adierazitako
esanen eta iritzien erantzukizunik.

ZORION AGURRAKxxx

Zorionak Aizpea eta Intza! 

Urtarrilaren 26an 2 urte bete
dituzue eta muxu haundi bana

zuen familia eta, bereziki, 
aitona Suniren partetik.

CORAZONISTAS DESAGERTZEN
Erabakia hartu eta errealitate egin artean denbora pasa bada ere, egunotan botatzen ari dira
Tolosako Corazonistas eliza. Honako pausua eman artean eraikuntza enpresa ezberdinen ar-
teko desadostasunek gaia atzeratu zuten. Helburua bertan etxebizitzak eraikitzea da. Gauzak
honela,  1922an eraikitako eliza neogotikoa egunotan behin betiko desagertzera doa. I. G. L.

